
MODERN EDUCATION AND DEVELOPMENT  

   Выпуск журнала №-16  Часть–6_ Декабрь –2024 
122 

O'PKA ARTERIYASINING TROMBOEMBOLIYASI TEZKOR 

DIAGNOSTIKA VA DAVOSI 

Kalit so’zlar: O'pka arteriyasining tromboemboliyasi, insult, periferik 

venalar, tromboz, tromboemboliya, pastki kavak vena, miokard infarkti, 

diskomfort, bronxopulmonar. 

Anotatsiya. O'pka arteriyasining trombo emboliyasi (O’ATE) o'lim xavfi 

yuqori darajadagi kasallik bo’lib hisoblanadi. Tadqiqotlarga ko'ra, 1 ming 

kishidan 1 kishida aniqlanadi, o'z vaqtida yordam ko'rsatilmasa, bemorlarning 

uchdan bir qismi vafot etadi. 

 

O'pka arteriyasining tromboemboliyasi - o'pka arteriyasi yoki o'pka 

arteriyasining kichik shoxlariga har qanday sabab bilan kelib chiqidigan 

trombning tiqilib qolishi. Ko'pincha O’ATE periferik venalarning yoki kichik 

chanoq bo’shlig’i venalarida hosil bo'lgan trom embollari bilan bog’li q. 

Ya'ni, O’ATE mustaqil kasallik emas, balki qaysidir bir kasallik oqibatidir. O'pka 

arteriyasining trombo emboliyasi sababi pastki muchalar chuqur venalarining 

trombozi bo'lib, 80% hollarda tashxis qo'yilmaydi. 

Bulardan tashqari qo'shimcha ravishda, o'pka arteriyasi embolik material, 

yog ' to'qimalari va boshqa begona jismlar tomonidan bloklanishi mumkin. 

Har qanday venoz tromboz bilan O’ATE xavfi mavjud. Tromboz periferik 

vena tomirlarida, tos tomirlarida, yurakning o'ng kameralarida shakllanishi 

mumkin. 80-90% hollarda qon quyqalari hosil bo'ladi va pastki kavak venadan 

chiqariladi. Ularning shakllanishi qon oqimining buzilishi, qon ivish 

qobiliyatining oshishi va qon tomirlari devorlarining shikastlanishi tufayli yuzaga 

keladi. 

Nazariy qism. 

O’ATE ko’pchilik hollarda terapevtik va jarrohlik shifoxonalarida 

quyidagi kasalliklarni o’tkazgan bemorlarda uchraydi: 

• insult; 

• miokard infarkti; 

• o'tkir terapevtik kasalliklar; 

• o’smalar; 

• qorin bo'shlig'i organlarida o’tkazilgan jarrohlik amaliyoti; 

• son suyagi boshining sinishi; 

• bir nechta jarohatlar; 

Birlamchi o'pka arteriyasining tromboemboliyasi juda kam uchraydi. 

Mahalliy tromb hosil bo'lishi tiqilishi, o'pka va yurak kasalliklari va trombozga 

tug'ma moyillik tufayli yuzaga keladi. 

O'pka arteriyasining trombo emboliyasi simptomlari: 

O'pka arteriyasining trombo emboliyasi o'ziga xos bo'lmagan nospetsifik 

klinik ko'rinishga ega bo’lgan bronxopulmonar yoki yurak-qon tomir tizimining 

boshqa kasalliklari ko’rinishida bo'lishi mumkin. Ba'zida kasallik hech qanday 

alomatsiz to'satdan o'limga olib keladi. O’ATE klinik ko'rinishi qon tomirning 

hajmiga va tomirning berkilib qolish darajasiga bog'liq. 

Hatto ilgari diskomfortlik tug'dirmagan kichik qon lahtasi, agar u o'pka 

arteriyasiga kirsa, insoni ahvolining yomonlashishiga olib keladi.  

Tromboemboliya belgilari: 

• bosh aylanishi; 

• kislorod yetishmovchilik hissi; 

• nafas qisilishi; 

• holsizlik; 

• qon bosimini pasayishi; 

• ko'krak qafasidagi og'riqlar, bu chuqur nafas olishda eng aniq namoyon 

bo'ladi; 

• havo yetishmasligi tufayli qo'rquv hissi; 

• yo'tal. 

Og'ir holatlarda tromboemboliya belgilari qon tupurish, hushini yo'qotish, 

sianoz va qon bosimining keskin pasayishi kuzatiladi. Bemorning ahvoli tez 

yomonlashadi, bunda darhol tibbiy yordam chaqirish va qo’shnilar orasidan yetib 

kelishi mumkin bo’lgan shifokorni tez olib kelish zarur. 

Davolash 

Tromboemboliya bilan og'rigan bemorlar intensiv terapiya va 

reanimatsiya bo'limida davolanadi. Ular shoshilinch yordamga  –  o’pka- yurak  

reanimatsiyasiga muhtoj. O’ATE ning alomatlari va asoratlarini bartaraf etish 

uchun bemorga kislorodli terapiya buyuriladi, ba'zan esa bemorni o’pkaning suniy 

ventilyatsiya apparatiga ulashni talab qiladi. Qo'shimcha ravishda buyurilgan 

dorilar: 

• antikoagulyantlar; 

• vazopressorlar; 

• trombolitiklar; 

• analgetiklar; 

• spazmotiklar; 

• antiaritmik dorilar. 

Xirurgik aralashuv: 

Massiv o'pka arteriyasining tromboemboliyasi jarrohlik aralashuvni talab 

qiladi. Jarrohlik amaliyoti qontomir jarrohlari tomonidan amalga oshiriladi. 

Qon lahtasini olib tashlash usuli uning joylashgan joyiga, 

o'tkazuvchanligiga va oklyuziyalangan arteriya holatiga bog'liq.  

